
Հոդված 1. «Երևան քաղաքում տեղական ինքնակառավարման մասին» Հայաստանի Հանրապետության 2008 թվականի դեկտեմբերի 26-ի ՀՕ-5-Ն օրենքի (այսուհետ` Օրենք) 54-րդ հոդվածի 1-ին մասում՝շ

1) 4-րդ կետում «գույքահարկի և հողի հարկի» բառերը փոխարինել «տեղական հարկերի» բառերով,
2) 5-րդ կետը շարադրել հետևյալ խմբագրությամբ.

«5) Երևանի բյուջեի տեղական հարկերը և օրենքով սահմանված այլ մուտքերը չվճարող անձանց նկատմամբ օրենքով սահմանված կարգով կիրառում է համապատասխան միջոցներ.»

Հոդված 2. Օրենքի 73-րդ հոդվածի 1-ին մասում՝

1) 1-6-րդ կետերը շարադրել հետևյալ խմբագրությամբ.
«1) անշարժ գույքի հարկ.

2) փոխադրամիջոցների գույքահարկ.

3) եկամտային հարկից մասհանումներ.

4) շահութահարկից մասհանումներ.

5) բնապահպանական հարկից մասհանումներ.

6) անշարժ գույքի հարկի հողի հարկի և փոխադրամիջոցների գույքահարկի գծով համայնքի բյուջե վճարումների բնագավառում բացահայտված՝ Հայաստանի Հանրապետության հարկային օրենսգրքի խախտումների համար հարկ վճարողներից տեղական հարկերի գծով գանձվող տույժերը և տուգանքները:

Եկամտային հարկի, շահութահարկի և բնապահպանական հարկի գումարներից Երևանի բյուջե կատարվող մասհանումների չափերը սահմանվում են յուրաքանչյուր տարվա պետական բյուջեի մասին օրենքով.»,
2) 9-րդ կետից հանել «հարկեր,» բառը:

Հոդված 3. Օրենքի 80-րդ հոդվածի 1-ին մասից հանել «Հողի հարկի, գույքահարկի,» բառերը: 
Հոդված 4. Սույն օրենքն ուժի մեջ է 2018 թվականի հունվարի 1-ից:
